辰光國小103學年度上學期唐詩一覽表

	一、秋夕  杜牧

銀燭秋光冷畫屏，

輕羅小扇撲流螢。

天階夜色涼如水，

坐看牽牛織女星。
	二、嫦娥 李商隱

雲母屏風燭影深，

長河漸落曉星沉。

嫦娥應悔偷靈藥，

碧海青天夜夜心。
	三、渭城曲 王維
渭城朝雨浥輕塵，

客舍青青柳色新。

勸君更盡一杯酒，

西出陽關無故人。

	四、出塞   王之渙
黃河遠上白雲間，

一片孤城萬仞山。

羌笛何須怨楊柳，

春風不度玉門關。
	五、贈花卿 杜甫
錦城絲管日紛紛，

半入江風半入雲。

此曲只應天上有，

人間能得幾回聞。
	六、回鄉偶書  賀知章

少小離家老大回，

鄉音無改鬢毛衰。

兒童相見不相識，

笑問客從何處來？

	七、望廬山瀑布 李白

日照香爐生紫煙，

遙看瀑布掛前川。

飛流直下三千尺，

疑是銀河落九天。
	八、村晚   雷震

草滿池塘水滿陂，

山銜落日浸寒漪；

牧童歸去橫牛背，

短笛無腔信口吹。
	九、絕句  杜甫

兩個黃驪鳴翠柳，

一行白鷺上青天。

窗含西嶺千秋雪，

門泊東吳萬里傳。

	十、題都城南莊 崔護

去年今日此門中，

人面桃花相映紅。

人面不知何處去，

桃花依舊笑春風。
	十一、涼州詞 王翰

葡萄美酒夜光杯，

欲飲琵琶馬上催；

醉臥沙場君莫笑，

古來征戰幾人回？
	十二、山中留客 張旭
山光物態弄春暉，

莫為輕陰便擬歸。

縱使晴明無雨色，

入雲深處亦沾衣。

	十三、送孟浩然之廣陵 李白

故人西辭黃鶴樓，

煙花三月下揚州。

孤帆遠影碧山盡，

惟見長江天際流。
	十四、觀書有感 朱熹

半畝方塘一鑑開，

天光雲影共徘徊。

問渠哪得清如許，

為有源頭活水來。
	十五、楓橋夜泊 張繼月落烏啼霜滿天，

江楓漁火對愁眠。

姑蘇城外寒山寺，

夜半鐘聲到客船。


